
ᓄᓇᕗᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ 

ᕕᒃᑑᕆᐊ ᐱᐅᕆ 

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᒃ ᐱᒃᑯᒍᓱᑦᑐᑎᒃ ᑐᙵᓱᑦᑎᑦᑎᕗᑦ ᑎᓕᔭᐅᕋᑖᕐᓯᒪᔪᒥᒃ ᑲᑎᒪᔨᐅᓂᕐᒧᑦ ᕕᒃᑑᕆᐊ 

ᐱᐅᕆᒥᑦ, ᐱᒋᐊᖅᑐᖅ ᒪᕐᕉᓐᓂᒃ−ᐊᕐᕌᒎᓐᓂᒃ ᐱᓇᓱᐊᕈᑎᒋᓂᐊᖅᑐᓂᐅᒃ ᓄᕕᐱᕆ 30, 2023ᒥ. ᐊᐃᑉᐸᖃᕐᓂᕐᒧᑦ 

ᐃᓱᒪᕐᓲᑎᓕᒃ ᐊᓪᓚᖓᔪᖅ−ᑯᕇ ᐊᒻᒪ ᐱᙳᐊᖅᑎ ᑕᑯᕋᓐᓈᖅᑕᐅᓲᖅ, ᕕᒃᑑᕆᐊᑉ ᐊᔪᙱᓐᓂᖓ ᐱᖅᑯᓯᖅᑎᒍᑦ 

ᑭᓪᓕᖏᑕ ᐅᖓᑖᓄᑦ ᑎᑭᐅᑎᔪᖅ, ᐃᓚᓕᐅᔾᔨᓪᓗᓂ ᒪᓕᒐᓕᕆᓂᕐᒥᒃ ᐊᒻᒪᓗ ᐱᙳᐊᖅᑐᓂ 

ᑕᑯᕋᓐᓈᖅᑕᐅᖃᑦᑕᓂᕐᒥᒃ ᐃᑉᐱᒍᓱᓗᐊᖅᑐᓂ ᓄᓇᖃᖅᑳᖅᑐᓂᑦ ᐱᔪᓐᓇᕐᓯᑎᑦᑎᕙᓪᓕᐊᓂᕐᒥᒃ. ᕕᒃᑑᕆᐊ 

ᖁᕝᕙᓯᓐᓂᕐᓴᒥᒃ ᒪᓕᒐᓕᕆᓂᕐᒥᒃ ᐃᓕᓐᓂᐊᕈᑎᖃᕐᓯᒪᔪᖅ ᐊᒻᒪᓗ ᐃᓕᓐᓂᐊᕈᑕᐅᔭᕆᐊᖃᓲᓂᑦ 

ᖃᓄᐃᑦᑐᑐᐃᓐᓇᕐᓂᑦ, ᐃᓚᖃᕐᓯᒪᓪᓗᓂ ᐊᑑᑎᖃᓪᓚᕆᑦᑐᒥᒃ ᐊᔪᕆᕐᓯᐅᔾᔭᐅᓯᒪᓪᓗᓂ ᓄᓇᖃᖅᑳᖅᑐᓂᑦ 

ᑕᑯᕋᓐᓈᖅᑕᐅᕙᑦᑐᓂᑦ ᑐᓱᓕᕈᑕᐅᕙᑦᑐᓂᑦ. ᒪᓕᒐᓕᕆᓂᕐᒥ ᑲᒪᖃᑕᐅᔪᓐᓇᕐᓂᖓ ᑐᑭᓯᐅᒪᔭᐅᑦᑎᐊᖅᑐᖅ 

ᑭᙴᒪᔭᐅᖃᑦᑕᕐᓯᒪᒻᒪᑦ ᓄᓇᕗᒻᒧᑦ, ᒫᓂᑑᕙᒧᑦ, ᐊᒻᒪᓗ ᓂᐅ ᕗᕋᓐᓱᐃᒃᒧᑦ. ᐃᓕᑦᑐᕐᓯᒪᓪᓗᓂ 

ᐃᖅᑲᖅᑐᐃᕕᒃᑰᑎᑦᑎᒍᑕᐅᔪᓄᑦ ᒪᓕᒐᓕᕆᔨᐅᓂᕐᒥᒃ, ᖃᐅᔨᒪᔭᐅᔾᔪᑎᖃᓕᕐᒥᔪᖅ ᓄᓇᕐᔪᐊᓕᒫᒥ ᐊᒻᒪᓗ ᑲᓇᑕᒥᐅᓂᑦ 

ᒪᓕᒐᐃᑦ ᒥᔅᓵᓄᑦ ᐅᓂᒃᑳᓕᐊᖑᔭᑦᑐᓂᑦ, ᑲᒪᒋᔭᖃᕐᐸᑦᑐᓂ ᐱᔾᔪᑕᐅᔪᓂᑦ ᐊᖑᑎᓅᖓᔪᓂᑦ−ᐊᕐᓇᓅᖓᔪᓂᑦ 

ᓂᙵᐅᔾᔨᒍᑕᐅᕙᑦᑐᓂᑦ ᓄᓇᖃᖅᑳᖅᑐᓂᑦ ᓄᓇᖃᙱᓐᓂᕋᖅᑕᐅᕙᑦᑐᓂᑦ. ᑕᑯᕋᓐᓈᖅᑕᐅᖃᑦᑕᓂᕐᒧᑦ 

ᐱᕙᓪᓕᐊᓂᖓ 26 ᐊᕐᕌᒍᑦ ᐅᖓᑖᓂ ᐃᓚᐅᕕᒋᖃᑦᑕᕐᓯᒪᓕᖅᑕᖓ ᑕᑯᕋᓐᓈᑎᑦᑎᕕᐅᕙᑦᑐᓂᑦ, 

ᐱᓕᕆᑦᑎᐊᕐᓯᒪᓪᓚᕆᑦᑐᖅ ᑐᑭᒧᐊᑦᑎᑦᑎᔨᐅᓪᓗᓂ, ᐱᙳᐊᕈᑕᐅᓂᐊᖅᑐᓂᑦ ᑎᑎᕋᖃᑦᑕᓂᕐᒥᒃ, 

ᐅᖃᓗᕋᐅᔭᐅᑎᓕᐅᖅᑎᐅᓂᕐᒥᒃ, ᐊᒻᒪᓗ ᐱᙳᐊᖅᑎᐅᓂᕐᒥᒃ, ᐊᑐᕐᐸᑦᑐᓂ ᐊᔾᔨᐅᖏᑦᑐᒥᒃ ᒪᓕᒐᓕᕆᓂᕐᒨᖓᔪᓂᑦ 

ᐊᒻᒪᓗ ᐱᙳᐊᖅᑎᐅᓂᕐᒧᑦ ᐅᖃᓕᒫᖃᑦᑕᕆᐊᓕᖏᓐᓂᒃ. ᕕᒃᑐᐊᕆᐊᑉ ᓯᕗᓕᖅᑎᐅᓂᕐᒧᑦ ᐃᖅᑲᓇᐃᔮᕆᓲᖏᑦ ᓂᔅᑎᔅ 

ᓄᓇᖃᖅᑳᖅᑐᓂᑦ ᐊᒻᒪᓗ ᓄᓇᖃᖅᑳᖅᑐᓂᑦ ᐃᓅᓱᑦᑐᓄᑦ ᑕᑯᕋᓐᓈᑎᑦᑎᕕᒻᒥ ᐅᔾᔨᕐᓇᕈᑎᒋᓗᐊᖅᑕᖓ 

ᑲᑦᑐᖓᐃᕈᑎᖃᕐᓯᒪᓂᖓᓄᑦ ᐱᕙᓪᓕᐊᑎᑦᑎᔪᒪᓂᕐᒥᒃ ᓄᓇᖃᖅᑳᖅᑐᑦ ᐊᔪᙱᓐᓂᖏᓐᓂᒃ. ᕕᒃᑐᐊᕆᐊᑉ 

ᐊᔾᔨᒌᙱᑐᒡᒍᑏᑦ ᐊᑐᕐᓯᒪᔭᖏᑦ−ᖃᓄᐃᑦᑐᑐᐃᓐᓇᐅᓪᓗᑎᒃ ᒪᑯᓇᙵᑦ ᓄᓇᕐᔪᐊᓕᒫᒥ ᒪᓕᒐᓕᕆᓂᕐᒧᑦ 

ᑐᑭᓯᒋᐊᕈᑎᖃᖃᑦᑕᕐᓂᖅ ᑕᒪᒃᑯᓄᖓ ᑎᑭᑦᑐᒍ ᓄᓇᓕᓐᓂᑦ ᐱᓪᓚᕆᙳᐊᕈᑕᐅᕙᑦᑐᓂᑦ ᐊᒻᒪᓗ ᒪᓕᒐᓕᕆᓂᕐᒥᒃ 

ᐃᓕᓐᓂᐊᕐᓯᒪᓂᕐᒥᒃ−ᓇᓗᓇᐃᒃᑯᑕᐅᕗᑦ ᑐᓂᓯᒪᓂᖓᓄᑦ ᐊᓯᔾᔩᕙᓪᓕᐊᓂᕐᒥᒃ ᑐᑭᒧᐊᑦᑎᑦᑎᒍᒪᓂᖓᓂᒃ 

ᓄᓇᖃᖅᑳᖅᑦᑐᓂᑦ. ᐃᖅᑲᓇᐃᔮᖓ ᓴᖅᑭᔮᖅᑎᑦᑎᔪᖅ ᑲᑦᑐᖓᐃᕈᑎᖃᕐᓯᒪᓪᓚᕆᓐᓂᖓᓂᒃ ᒪᓕᒐᓕᕆᓂᕐᒥᒃ, 

ᐃᓕᓐᓂᐊᕐᓂᓕᕆᓂᕐᒥᒃ, ᐊᒻᒪᓗ ᐱᓪᓚᕆᙳᐊᖃᑦᑕᓂᕐᒥᒃ, ᑕᒪᒃᑯᐊ ᐊᑑᑎᖃᖅᑐᐃᓐᓇᐅᒻᒪᑕ ᐋᖅᑭᔅᓱᐃᕙᓪᓕᐊᓂᕐᒧᑦ 

ᐱᔪᓐᓇᕐᓯᑎᑦᑎᕙᓪᓕᐊᓂᕐᒥᒃ, ᒪᑭᒪᑦᑎᐊᖅᑐᓂᑦ ᓄᓇᖃᖅᑳᖅᑐᓂᑦ ᓄᓇᓕᓐᓂᑦ. 

 

ᑐᑭᓯᑦᑎᐊᕈᒪᒍᕕᑦ ᒫᓐᓇ ᑲᑎᒪᔨᑦᑕ ᐃᔅᓯᕙᐅᑕᖓᑕᓗ ᒥᔅᓵᓄᑦ, ᐊᑏ ᑕᑯᓂᐊᕐᓂᐊᖅᑯᑎᑦ ᑕᕝᕗᖓ 

https://www.nunavutlawfoundation.ca/law-foundation-board-of-directors/ 

